
ART BADIIY TA’LIMNING 
RIVOJIDA KLASTER 
YONDASHUVI

A. S. Umarov
Kamoliddin Behzod nomidagi MRDI san’atshunoslik fakulteti
“Informatika va menejment” kafedrasi professori,
i. f. n. O‘zbekiston davlat san’at va madaniyat instituti doktoranti

Annotatsiya: Ushbu maqolada badiiy ta’lim va san’at muassasalarida ijodiy muhitni samarali tashkil etish, madaniyat 
va san’at oliy ta’lim muassasalarida art ta’lim sifati va samaradorligini takomillashtirish masalalari yoritilgan. Shuningdek, 
maqolada art ta’limni sifatli tashkil etish metodlari keng yoritib berilgan.

Kalit so‘zlar: badiiy ta’lim, art klaster, ijodkor, madaniyat, san’at, metodlar, sifat ko‘rsatkichi.
Abstract: This article discusses the issues of the effective organization of the creative environment in institutions of art 
education, as well as improving the quality and effectiveness of art education in higher educational institutions of culture 
and the arts. The article comprehensively presents the methods for ensuring the high-quality organization of art education.

Key words: art education, art cluster, creativity, culture, art, methods, quality indicator.
Аннотация: В данной статье рассматриваются вопросы эффективной организации творческой среды в учреж­
дениях художественного образования и искусства, повышения качества и эффективности  арт-образования  в 
высших учебных заведениях культуры и искусства. В статье подробно освещаются методы качественной органи­
зации арт-образования.

Ключевые слова: художественное образование, арт-кластер, креативность, культура, искусство, методы, пока­
затель качества.

KIRISH
Yangi O‘zbekistonning taraqqiyot yo‘lida mamlakatni iqtisodiy va ijtimoiy modernizatsiya qilishga qaratilgan 

islohotlar shaxs va jamiyatni sifat jihatdan yangilashga yo‘naltirilgan tizimli hamda izchil investitsiyalarni amalga 
oshirish orqali ro‘yobga chiqarilmoqda. Shu bilan birga, davlatning madaniy siyosati negizida ta’kidlanga­
nidek, O‘zbekistonning kelajagi uchun xavf tug‘dirishi mumkin bo‘lgan ijtimoiy inqirozning asosiy ko‘rinishlariga 
quyidagilar kiradi:

•	 jamiyatning intellektual va madaniy darajasining pasayishi;

•	 umume’tirof etilgan qadriyatlarning devalvatsiyasi va qadriyatlar tizimining buzilishi;

•	 agressiya va murosasizlikning kuchayishi, noturg‘un ijtimoiy xatti-harakatlarning namoyon bo‘lishi;

•	 jamiyatning atomizatsiyasi, ya’ni ijtimoiy aloqalarning (do‘stlik, oila, mahalla) zaiflashuvi, individualizmning 
kuchayishi hamda boshqalarning huquqlarini mensimaslik.

Bunday jamiyatda kuzatilayotgan ijtimoiy inqirozlarning eng samarali yechimi jamiyatni ilm-fan va ma’rifat 
orqali qo‘llab-quvvatlashdan iborat.

MAVZUGA OID ADABIYOTLAR SHARHI
Ijtimoiy inqirozning salbiy oqibatlarini bartaraf etish, jamiyatning yuksak sifat darajasini, fuqarolik birligini, 

o‘zligini anglash qobiliyatini hamda madaniy muammolarni hal etmasdan turib, umumiy taraqqiyot maqsad­
lariga erishish mumkin emas. Milliy taraqqiyot mafkurasini shakllantirmasdan, axloqiy, etik va ma’naviy jihatdan 
mustaqil fikrlaydigan, ijodiy va badiiy tafakkurga ega shaxs ma’naviyatini rivojlantirmasdan jamiyat taraqqi
yotini ta’minlab bo‘lmaydi. Davlatning ijtimoiy hamda madaniy-ma’naviy siyosati eng muhim ijtimoiy g‘oya va 
qarashlarni anglashdan boshlanadi. 

Xalqning yuksak taraqqiy etgan madaniyatini yangi avlodlarga yetkazish vositasi sifatida milliy o‘zlikning 
asosini tashkil etuvchi axloqiy tamoyillar majmui axloqiy qadriyatlar sifatida namoyon bo‘ladi. Xalqning o‘z 
madaniy tarixini aks ettiruvchi ma’naviy tadbirlarda ishtirok etishi insonga tarix va urf-odatlarga, xalqimizning 
ma’naviy asoslariga hurmat va ehtirom ko‘rsatish, shuningdek, asosiy axloqiy qadriyatlarni anglash imkonini 
beradi. Bu borada xalqning milliy madaniyati va badiiy san’at asarlarini tahlil qilish, ularning millat taqdiridagi 
o‘rni va ahamiyatini yoritish hamda soha mutaxassislarining iste’dod va qobiliyatlarini ro‘yobga chiqarish uchun 
keng imkoniyatlar yaratilishi alohida e’tirof etiladi.

TADQIQOT METODOLOGIYASI
Zamonaviy ta’lim tizimi innovatsion yondashuvlarni talab etmoqda. Ayniqsa, badiiy ta’lim (art ta’lim) 

sohasida ta’lim jarayonini integratsiyalash, modullar asosida tashkil etish va ijodiy muhitni shakllantirish muhim 
ahamiyat kasb etmoqda. Madaniyat va san’at oliy ta’lim muassasalarida klaster yondashuvi vositasida  art 
ta’limni tashkil etish bu borada samarali usullardan biri hisoblanadi.

Klaster – bu o‘zaro bog‘liq tashkilotlar, ta’lim muassasalari, ijodiy markazlar, san’atkorlar hamda mahalliy 
hokimiyat organlarining hamkorlikdagi faoliyat tizimidir. Ta’limdagi klaster modeli san’at, madaniyat va ta’limni 
o‘zaro uyg‘unlashtiruvchi kompleks platforma sifatida faoliyat yuritadi.

TAHLIL VA NATIJALAR
Art ta’lim klasteri ta’lim, tarbiya va ijodiy o‘sishning uzviyligini ta’minlaydigan o‘zaro bog‘liq muassasalar 

hamda ishtirokchilar hamkorligini nazarda tutadi. Bunda bolalar bog‘chasidan boshlab oliy ta’limgacha bo‘lgan 
barcha bosqichlarda badiiy ta’limni samarali va sifatli rivojlantirish, shuningdek, gorizontal yo‘nalishda takomil­
lashtirish imkoniyati yaratiladi. Madaniyat va san’at oliy ta’lim muassasalari badiiy ijodni rivojlantirish va tako­
millashtirish markazlari sifatida muhim ahamiyat kasb etadi.

Bu borada art ta’limni klaster vositasida tashkil etishning samarali metodlari quyidagilardan iborat:

•	 Modulli integratsiyalashgan o‘quv dasturlarini joriy etish orqali badiiy ta’limning turli yo‘nalishlarini 
(rassomlik, musiqa, dizayn, teatr va h.k.) yagona konsepsiya asosida o‘zaro bog‘lash hamda san’at yo‘nal­
ishlari integratsiyasini ta’minlash.

•	 Boshlang‘ich, o‘rta va oliy ta’lim bosqichlarida bir-birini to‘ldiruvchi o‘quv dasturlarini ishlab chiqish.

•	 Respublika miqyosidagi barcha badiiy ta’lim muassasalarida rassomlik, dizayn va amaliy san’at yo‘nal­
ishlarini  STEAM  fanlari bilan integratsiyalash hamda fanlararo bog‘liqlikni amaliyotga joriy etish yuqori 
samaradorlikni ta’minlaydi. 

Kooperativ ta’lim modellaridan foydalanish. Bunda klaster yondashuvining asosiy tamoyili bo‘lgan 
ta’lim, ijod va biznes sohalarining integratsiyasini ta’minlash, badiiy kechalar, amaliy va tasviriy san’at yarmarka­
larida barcha ijod sohasi mutaxassislarining hamkorlikdagi ishtiroki orqali yaratilgan badiiy mahsulotlarni keng 
jamoatchilik e’tiboriga havola etish, shu bilan birga, talab va taklif munosabatlarini rivojlantirish nazarda tutiladi. 
Ta’lim muassasalari va ijodiy tashkilotlar o‘rtasida shartnomalar asosida amaliy mashg‘ulotlar tashkil etish, ijod­
korlar hamda ishlab chiqaruvchilarning samarali hamkorligini yo‘lga qo‘yish.

San’atkorlar, dizaynerlar va musiqashunoslar ishtirokida mahorat darslari (master-klass), semi-
narlar tashkil etish. Bu nazariy bilimlarni amaliyotda aniq vaziyatlarda qo‘llash ko‘nikmalarini rivojlantirishga 
xizmat qiladi. Ijodiy laboratoriyalar va mahalliy resurs markazlarini tashkil etish. Ushbu faoliyat soha bo‘yicha 
mutaxassis bo‘layotgan yoshlarni bir hududda jamlashga qaratilgan bo‘lib, har bir hududda badiiy ta’limga 
ixtisoslashgan klaster markazlari (studiya, galereya, teatr maktabi)ni yaratish orqali amalga oshiriladi. Bunday 
markazlarda badiiy ta’lim va san’atning turli yo‘nalishlari bo‘yicha amaliy mashg‘ulotlar olib boriladi. 

Bolalar va yoshlar uchun to‘garaklar hamda ijodiy ekspeditsiyalar tashkil etish. Bunda an’anaviy, 
jonli mahorat maktablarini rivojlantirish bilan bir qatorda, virtual art platformalari orqali multimedia resurslari, 
videodarslar va onlayn ko‘rgazmalarni tashkil etish ham yuqori samaradorlikni ta’minlaydi. Raqamlashtirish va 
onlayn ta’lim texnologiyalarini joriy etish asosida talabalar uchun elektron portfolio hamda interaktiv ta’lim tizim­
larini ishlab chiqish. Shu bilan birga, respublikada jadal rivojlanayotgan axborot texnologiyalarining zamonaviy 
yutuqlaridan keng foydalanish.

Steykxolderlar (ish beruvchilar, ota-onalar, jamoat tashkilotlari) bilan hamkorlikni kuchaytirish orqali  art 
klastersubyektlari o‘rtasidagi munosabatlarni yanada mustahkamlash mumkin. San’at sohasida faoliyat yuri­
tayotgan korxonalar bilan tajriba almashish asosida hamkorlikni rivojlantirish ularning faoliyati samaradorligini 
oshirishga xizmat qiladi. Klaster faoliyati samaradorligini baholash mezonlarini ishlab chiqish hamda badiiy 
kompetentlikni namoyon etish ko‘rsatkichlari tizimini joriy etish muhim hisoblanadi. Shuningdek, badiiy kompe­
tensiyalar rivojlanishini baholovchi zamonaviy diagnostik instrumentlardan foydalanish maqsadga muvofiqdir.

XULOSA
Xulosa qilib aytganda, uzluksiz ta’lim tizimida art ta’limni klaster vositasida tashkil etish ta’lim, san’at va 

ijtimoiy hamkorlikni o‘zaro uyg‘unlashtiruvchi innovatsion yondashuv hisoblanadi. Bunday tizim ijodkor avlodni 
shakllantirish, milliy madaniyat va umuminsoniy qadriyatlarni rivojlantirishda muhim ahamiyat kasb etadi. 
Samarali klaster modellari orqali nafaqat ta’lim tizimi, balki madaniy siyosat, ijtimoiy barqarorlik va iqtisodiy 
imkoniyatlarning ham rivojlanishiga erishiladi.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

